
W Gabra tal-gurisprudenza

SENTENZA TAL-QORTI TAL-GUSTIZZJA (L-Ewwel Awla)

3 ta’ Ottubru 2013 *

“Direttiva 2005/29/KE — Prattiki kummerd¢jali zleali — Kamp ta’ applikazzjoni —
Informazzjoni qarrieqa mxerrda minn fond ta’ assigurazzjoni ghall-mard tas-sistema legali ta’
assigurazzjoni so¢jali — Fond ta’ assigurazzjoni kkostitwit taht il-forma ta’ organu rregolat
mid-dritt pubbliku”

Fil-Kawza C-59/12,

li ghandha bhala suggett talba ghal decizjoni preliminari skont l-Artikolu 267 TFUE, imressqa
mill-Bundesgerichtshof (il-Germanja), permezz ta’ decizjoni tat-18 ta’ Jannar 2012, li waslet fil-Qorti
tal-Gustizzja fis-6 ta’ Frar 2012, fil-procedura

BKK Mobil Oil Korperschaft des 6ffentlichen Rechts

Vs

Zentrale zur Bekimpfung unlauteren Wettbewerbs eV,

IL-QORTI TAL-GUSTIZZJA (L-Ewwel Awla),

komposta minn A. Tizzano, President tal-Awla, M. Berger, A. Borg Barthet, E. Levits u J.-J. Kasel
(Relatur), Imhallfin,

Avukat Generali: Y. Bot,

Registratur: A. Calot Escobar,

wara li rat il-procedura bil-miktub,

wara li kkunsidrat l-osservazzjonijiet ipprezentati:

— ghaz-Zentrale zur Bekdmpfung unlauteren Wettbewerbs eV, minn C. von Gierke, Rechtsanwiltin,
— ghall-Gvern Taljan, minn G. Palmieri, bhala agent, assistita minn W. Ferrante, avvocato dello Stato,
— ghall-Kummissjoni Ewropea, minn M. van Beek u V. Kreuschitz, bhala agenti,

wara li semghet il-konkluzjonijiet tal-Avukat Generali, ipprezentati fis-seduta tal-4 ta’ Lulju 2013,

taghti l-prezenti

* Lingwa tal-kawza: il-Germaniz.

MT

Sentenza

It-talba ghal decizjoni preliminari tirrigwarda l-interpretazzjoni tad-Direttiva 2005/29/KE tal-Parlament
Ewropew u tal-Kunsill, tal-11 ta’ Mejju 2005, dwar prattici kummer¢jali zleali fin-negozju
mal-konsumatur fis-suq intern li temenda d-Direttiva tal-Kunsill 84/450/KEE, id-Direttivi 97/7/KE,
98/27/KE u 2002/65/KE tal-Parlament Ewropew u tal-Kunsill, u r-Regolament (KE) Nru 2006/2004
tal-Parlament Ewropew u tal-Kunsill (“Direttiva dwar prattiki kummer¢jali zleali”) (GU L 149, p. 22).

Din id-domanda giet ipprezentata fil-kuntest ta’ kawza bejn BKK Mobil Oil Korperschaft des
offentlichen Rechts (iktar il quddiem “BKK”) u Zentrale zur Bekdmpfung unlauteren Wettbewerbs eV
(assoc¢jazzjoni tal-glieda kontra l-kompetizzjoni zleali, iktar ’il quddiem il-“Wettbewerbszentrale”)
rigward informazzjoni mxandra minn BKK lill-affiljati taghha.

Il-kuntest guridiku

Id-dritt tal-Unjoni
II-premessi 5 sa 8, 11, 12 u 14 tad-Direttiva dwar prattiki kummerg¢jali zleali jipprovdu:

“(5) [...] [1]-ostakli ghall-moviment liberu transkonfinali tas-servizzi u tal-merkanzija jew ghal-liberta ta’
stabbiliment [..] ghandhom jigu eliminati. Dawn jistghu jigu eliminati biss bl-istabbiliment ta’
regoli uniformi fil-livell Komunitarju li jistabbilixxu livell gholi ta’ protezzjoni tal-konsumatur u
billi jigu ¢carati certi kuncetti legali fil-livell Komunitarju safejn ikun mehtieg ghat-thaddim tajjeb
tas-suq intern u sabiex jigi sodisfatt ir-rekwizit tac-certezza legali.

(6) Din id-Direttiva ghalhekk tapprossima l-ligijiet ta’ I-Istati Membri dwar pratti¢i kummercjali zleali,
inkluz ir-reklamar zleali, li jaghmel hsara b’'mod dirett lill-interessi ekonomici tal-konsumaturi u
b’hekk jaghmel hsara b’'mod indirett lill-interessi ekonomici tal-kompetituri legittimi. [...]

(7) Din id-Direttiva tindirizza prattici kummer¢jali konnessi direttament ma’ l-influwenza fuq
id-decizjonijiet transazzjonali tal-konsumaturi fir-rigward ta’ prodotti. [...]

(8) Din id-Direttiva tipprotegi direttament I-interessi legittimi tal-konsumatur minn prattici
kummerd¢jali zleali fin-negozju mal-konsumatur. B’hekk thares ukoll b’'mod indirett negozji
legittimi mill-kompetituri taghhom li ma jimxux mar-regoli ta’ din id-Direttiva u tiggarantixxi
kompetizzjoni gusta fl-ogsma kordinati minnha. [...]

(11) Il-livell gholi ta’ konvergenza milhuq mill-approssimazzjoni tad-dispozizzjonijiet nazzjonali
permezz ta’ din id-Direttiva johloq livell komuni gholi ta’ harsien tal-konsumatur. Din
id-Direttiva tistabbilixxi projbizzjoni generali wahda ghal dawk il-prattici kummerd¢jali zleali li
joholqu distorsjoni fl-imgieba ekonomika tal-konsumaturi. [...]

(12) L-armonizzazzjoni ghandha zzid konsiderevolment i¢-certezza legali kemm ghall-konsumaturi kif
ukoll ghall-kummer¢. Kemm il-konsumaturi kif ukoll il-kummer¢ ser ikunu jistghu jserrhu fuq
qafas regolatorju wiehed ibbazat fuq kuncetti legali definiti b’'mod ¢ar li jirregolaw l-aspetti kollha
ta’ prattici kummercjali zleali fl-UE. [..]

[...]

(14) Il-prattici kummerd¢jali li jqarrqu ghandhom ikopru dawk il-pratti¢i, inkluz ir-reklamar qarrieqi,
izommu l-konsumatur milli jaghmel ghazla ghaqlija u effi¢jenti. [...]”

Skont I-Artikolu 1 tal-imsemmija direttiva:

“L-ghan ta’ din id-Direttiva huwa li tikkontribwixxi ghall-funzjonament tajjeb tas-suq intern u li tikseb

livell gholi ta’ harsien tal-konsumatur billi tapprossima l-ligijiet, regolamenti u dispozizzjonijiet

amministrattivi ta’ 1-Istati Membri dwar prattici kummercjali zleali li jaghmlu hsara lill-interessi
ekonomici tal-konsumaturi.”

L-Artikolu 2 tal-istess direttiva huwa fformulat b’dan il-mod:

“Ghall-finijiet ta’ din id-Direttiva:

a) ‘konsumatur’ tfisser kwalunkwe persuna fizika li, fil-kuntest ta’ prattici kummercjali koperti minn
din id-Direttiva, tagixxi ghal skopijiet li huma barra mill-kummer¢, negozju, sengha jew
professjoni taghha;

b) ‘kummerc¢jant’ tfisser kwalunkwe persuna fizika jew guridika li, fi prattici kummercjali koperti
minn din id-Direttiva, tagixxi ghal skopijiet marbuta mal-kummer¢, negozju, sengha jew
professjoni taghha u kull min jagixxi fisem jew fl-interessi ta’ kummerc¢jant;

¢) ‘prodott’ tfisser kwalunkwe merkanzija jew servizz [...];

d) ‘prattici kummercjali fin-negozju mal-konsumatur’ (minn hawn ’il quddiem imsejha ‘prattici
kummerd¢jali’) tfisser kwalunkwe att, ommissjoni, imgieba jew rapprezentazzjoni, komunikazzjoni

kummer¢jali inluzi reklamar u kummer¢jalizzazzjoni, minn kummer¢jant, konnessi direttament
mal-promozzjoni jew bejgh jew fornitura ta’ xi prodott lil konsumaturi;

[.”] ”
L-Artikolu 3(1) tad-Direttiva dwar prattiki kummer¢jali zleali jipprovdi:

“Din id-Direttiva ghandha tapplika ghal prattici kummercjali Zleali fin-negozju mal-konsumatur, kif
stabbilit fl-Artikolu 5, qabel, matul jew wara tranzazzjoni kummercjali fir-rigward ta’ xi prodott.”

L-Artikolu 5 tal-imsemmija direttiva, intitolat “Il-Projbizzjoni ta’ Prattici Kummeréjali Zleali” huwa
fformulat kif gej:

“1. Il-prattici kummer¢jali zleali ghandhom ikunu projbiti.
2. Prattika kummercjali tkun zleali jekk:
a) hija kuntrarja ghar-rekwiziti tad-diligenza professjonali,
u
b) tohloq distorsjoni sostanzjali jew tista’ tohloq distorsjoni sostanzjali fl-imgieba ekonomika,

fir-rigward tal-prodott, tal-konsumatur medju li tilhaq jew li lilu tkun indirizzata, jew tal-membru
medju tal-grupp meta xi prattika kummercjali tkun diretta lejn grupp partikolari ta’ konsumaturi.

4. B'mod partikolari, ikunu zleali dawk il-pratti¢i kummer¢jali li:

a) jqarrqu kif stabbilit fl-Artikoli 6 u 7,

[.“] ”
L-Artikolu 6(1) tal-istess direttiva jipprovdi:

“Prattika kummerd¢jali ghandha titqies bhala qarrieqa jekk ikun fiha taghrif falz u ghalhekk ma tkunx
tikkorrispondi ghall-verita, jew 1li b’xi mod, anki bil-prezentazzjoni totali taghha, tqarraq
bil-konsumatur medju, anke jekk it-taghrif ikun korrett fattwalment, fir-rigward ta’ wiehed jew iktar
mill-elementi li gejjin, u li fkull kaz iggieghlu jew x’aktarx iggieghlu jiehu decizjoni transazzjonali li
ma kienx jiehu f¢irkostanzi ohra:

[..]”

Id-dritt Germaniz

Id-Direttiva dwar prattiki kummercjali zleali giet trasposta fid-dritt nazzjonali Germaniz permezz

tal-ligi dwar ir-repressjoni ta’ kompetizzjoni zleali (Gesetz gegen den unlauteren Wettbewerb, BGBL.

2004 I, p. 1414, iktar il quddiem l-“UWG”).

L-Artikolu 2 tal-UWG huwa fformulat kif gej:

“(1) Ghall-finijiet ta’ din il-ligi:

1. ‘prattika kummerdcjali’ tfisser kull agir ta’ persuna li jsir bi profitt ghall-impriza tieghu jew ghal
impriza terza qabel, matul, jew wara l-konkluzjoni ta’ tranzazzjoni kummer¢jali u li hija
oggettivament marbuta mal-promozzjoni tal-bejgh jew tax-xiri ta’ prodotti jew servizzi jew inkella

mal-konkluzjoni jew l-ezekuzzjoni ta’ kuntratt dwar oggetti u servizzi; fost l-oggetti huwa inkluz
ukoll il-beni immobbli u fost is-servizzi, id-drittijiet u I-obbligi;

6. ‘imprenditur’ tfisser kull persuna fizika jew guridika li twettaq tranzazzjonijiet kummercjali ghal
skopijiet marbuta mal-kummer¢, negozju, sengha jew professjoni u kull persuna li tagixxi fisem
jew fl-interessi ta’ tali persuna;

[...]”

Il-kawza principali u d-domanda preliminari

BKK hija fond ta’ assigurazzjoni ghall-mard tas-sistema legali Germaniza kkostitwit taht il-forma ta’
organu rregolat mid-dritt pubbliku.

4 ECLIL:EU:C:2013:634



12

13

14

15

16

17

18

19

20

21

SENTENZA TAT-3.10.2013 — KAWZA C-59/12
ZENTRALE ZUR BEKAMPFUNG UNLAUTEREN WETTBEWERBS

B’azzjoni mressqa fl-ewwel istanza, il-Wettbewerbszentrale talbet li BKK jigi kkundannat jieqaf ixandar
l-informazzjoni li gejja, ippubblikata tul ix-xahar ta’ Dicembru 2008 fuq is-sit Internet ta’ din tal-ahhar:

“Jekk taghzlu li titilqu issa minn [...] BKK [...], tibqghu affiljati mal-[fond obbligatorju ta’ assigurazzjoni
ghall-mard] il-gdid ghal 18-il xahar wara dan il-bdil. Ghalhekk ma tkunux tistghu tibbenefikaw iktar
mill-offerti interessanti li ser jaghmel [..] BKK [...] is-sena li gejja u fl-ahhar jista’ jkollkom taghmlu
pagament addizzjonali jekk l-ammont attribwit ghall-fond il-gdid taghkom ma jkunx bizzejjed u dan
ghalhekk jitlob kontribuzzjoni addizzjonali.”

II-Wettbewerbszentrale tqis li din l-informazzjoni hija qarrieqa u li, ghaldagstant, hija pprojbita kemm
mid-Direttiva dwar prattiki kummer¢jali zleali kif ukoll mid-dritt nazzjonali dwar il-kompetizzjoni.
Fil-fatt, BKK tonqos milli tindika li, fil-kaz ta’ ghir ta’ kontribuzzjoni addizzjonali, il-ligi Germaniza
taghti lill-persuna assigurata dritt specjali ta’ rexissjoni.

Ghaldagstant, b’ittra tas-17 ta’ Dicembru 2008, il-Wettbewerbszentrale intimat lil BKK jieqaf ixandar
l-imsemmija informazzjoni u talbitu firma ta’ impenn fdan is-sens, flimkien ma’ klawzola penali, kif
ukoll ir-rimbors tal-ispejjez extragudizzjarji.

Ghaldagstant BKK nehha l-informazzjoni inkwistjoni mis-sit Internet tieghu. B’ittra tas-6 ta’ Jannar
2009, huwa ammetta li kien ippubblika informazzjoni li ma kinitx korretta u impenja ruhu li ma
jibgax jippromwovi s-servizzi tieghu permezz tad-dikjarazzjonijiet li gie akkuzat bihom. Min-naha
l-ohra, BKK indika li la kien lest jaghti lill-Wettbewerbszentrale 1-impenn mitlub, flimkien ma’ klawzola
penali, u lanqas li jhallas l-ispejjez extragudizzjarji.

Skont BKK, la d-dispozizzjonijiet tal-UWG u lanqas dawk tad-Direttiva dwar prattiki kummerd¢jali
zleali ma huma applikabbli ghall-kawza prin¢ipali. Fil-fatt, mill-Artikolu 2(d) ta’ din id-direttiva
jirrizulta li din tapplika biss ghal “pratti¢i kummercjali” minn “kummercjant” fis-sens tal-Artikolu 2(b)
tal-istess direttiva u l-punti 1 u 6 tal-Artikolu 2(1) tal-UWG ghandhom kliem essenzjalment identiku
ghal dak tal-imsemmija dispozizzjonijiet tad-direttiva msemmija hawn fuq. Dawn il-kriterji ma humiex
sodisfatti fdan il-kaz ghaliex, bhala organu rregolat mid-dritt pubbliku, BKK ma ghandu l-ebda skop ta’
lukru.

Il-qorti fl-ewwel istanza ordnat lii BKK jieqaf, taht piena ta’ pagamenti ta’ penalita, ixandar
l-informazzjoni inkwistjoni ghal skopijiet ta’ reklamar u ta’ kompetizzjoni fil-kuntest tal-attivitajiet
tieghu u kkundannatu jhallas lill-Wettbewerbszentrale s-somma ta’ EUR 208,65, flimkien mal-interessi.

L-appell ipprezentat minn BKK mis-sentenza moghtija fl-ewwel istanza gie michud. Bir-rikors ghal
“revizjoni” tieghu li gie awtorizzat mill-qorti tal-appell, BKK talab li l-azzjoni mressqa
mill-Wettbewerbszentrale tigi michuda.

II-Bundesgerichtshof tqis li l-informazzjoni ta’ reklamar imxandra minn BKK tikkostitwixxi prattika
qarrieqa fis-sens tad-Direttiva dwar prattiki kummer¢jali zZleali u tqis li ghandha tigi pprojbita ghaliex
tikser -UWG.

Madankollu tali ksur jista’ jigi kkonstatat biss jekk il-prattika inkwistjoni tkun tista’ tigi evalwata
fid-dawl ta’ dak li tiddisponi l-imsemmija direttiva li fugha hija bbazata I-UWG.

Ma huwiex stabbilit b’'mod c¢ert li d-Direttiva fuq il-prattiki kummercjali zleali ghandha tigi interpretata
fis-sens li operatur bhalma huwa BKK, li ghandu I-kwalita ta’ organu rregolat mid-dritt pubbliku sabiex
jiehu hsieb missjonijiet tal-assigurazzjoni legali ghall-mard, agixxa inkwantu “impriza” meta xandar
l-informazzjoni li biha gie akkuzat. Fil-fatt jista’ jigi sostnut li tali organu ma jezercitax attivita
ekonomika, izda jsegwi ghan eskluzivament socjali.

Huwa fdawn i¢-¢irkustanzi li 1-Bundesgerichtshof iddecidiet li tissospendi l-proceduri u li taghmel
lill-Qorti tal-Gustizzja d-domanda preliminari li gejja:

“L-Artikolu 3(1) moqri flimkien mal-Artikolu 2(d) tad-[Direttiva dwar prattiki kummercjali zleali]
ghandu jigi interpretat fis-sens li I-fatt li fond legali ta’ assigurazzjoni ghall-mard jaghti lil min huwa
rregistrat mieghu informazzjoni (qarrieqa) fuq l-inkonvenzjenzi li dawn tal-ahhar ikollhom jghaddu
minnhom fkaz ta’ bdil ta’ fond legali ta’ assigurazzjoni ghall-mard jikkostitwixxi wkoll azzjoni ta’
kummer¢jant (li tipprezenta ruhha bhala prattika kummercjali ta’ impriza fil-konfront
tal-konsumaturi)?”

Fuq id-domanda preliminari

B'mod preliminari, ghandu jigi osservat li mill-process jirrizulta li 1-Bundesgerichtshof tqis li
l-informazzjoni li tat lok ghall-kawza principali ghandha tigi deskritta bhala prattika qarrieqa fis-sens
tal-Artikolu 6(1) tad-Direttiva dwar prattiki kummercjali zleali u li hija tipproponi li l-imsemmija
informazzjoni tigi pprojbita, b’'mod konformi mal-Artikolu 5(1) ta’ din id-direttiva kif ukoll tal-UWG.

Ghal dan il-ghan, il-qorti tar-rinviju tistaqsi madankollu jekk l-awtur ta’ tali informazzjoni, fdan il-kaz
BKK, jaqax taht il-kamp ta’ applikazzjoni ratione personae tal-imsemmija direttiva, meta dan l-awtur
ghandu l-kwalita ta’ organu rregolat mid-dritt pubbliku inkarigat b’missjoni ta’ interess generali,
bhalma hija I-gestjoni ta’ sistema legali ta’ assigurazzjoni ghall-mard.

Sabiex jigi deciz jekk organu nazzjonali, bhalma huwa BKK, li huwa rregolat mid-dritt pubbliku u li
huwa inkarigat bil-gestjoni ta’ sistema legali ta’ assigurazzjoni ghall-mard, ghandux jitqies bhala
“impriza” fis-sens tad-Direttiva dwar prattiki kummerd¢jali zleali u jekk, f'din il-kwalita, huwiex suggett
ghar-rekwiziti stabbiliti minn din tal-ahhar fil-kaz fejn, bhal hawnhekk, huwa jipprovdi informazzjoni
qarrieqa lill-affiljati tieghu, ghandu jitfakkar qabel kollox li, skont gurisprudenza stabbilita tal-Qorti
tal-Gustizzja, mir-rekwiziti kemm tal-applikazzjoni uniformi tad-dritt tal-Unjoni kif ukoll tal-prin¢ipju
ta’ ugwaljanza jirrizulta li t-termini ta’ dispozizzjoni ta’ dritt tal-Unjoni, li ma tinvolvi l-ebda riferiment
esplicitu ghad-dritt tal-Istati Membri sabiex jigi stabbilit is-sens u l-portata taghha, normalment
ghandhom, fl-Unjoni kollha, jinghataw interpretazzjoni awtonoma u uniformi li ghandha tigi mfittxa
billi jittiehdu inkunsiderazzjoni kemm il-kuntest tad-dispozizzjoni kif wukoll Il-ghan segwit
mil-legizlazzjoni inkwistjoni (ara, b’'mod partikolari, is-sentenzi tad-19 ta’ Settembru 2000, Linster,
C-287/98, Gabra p. 1-6917, punt 43; tal-11 ta’ Marzu 2003, Ansul, C-40/01, Gabra p. 1-2439, punt 26, u
tat-30 ta’ Gunju 2011, VEWA, C-271/10, Gabra p. I-5815, punt 25).

Ghaldagstant, id-deskrizzjoni, l-istatus legali kif ukoll il-karatteristi¢i specifici tal-organu inkwistjoni
taht id-dritt nazzjonali ma humiex rilevanti sabiex tigi interpretata l-imsemmija direttiva mill-Qorti
tal-Gustizzja u sabiex din tal-ahhar tkun tista’ tirrispondi ghad-domanda maghmula mill-qorti
tar-rinviju.

Sabiex tinghata risposta ghal tali domanda, ghandu jigi kkonstatat li, jekk id-Direttiva dwar prattiki
kummerd¢jali zleali tuza dejjem it-terminu “konsumatur”, hija tindika l-parti l-ohra fi tranzazzjoni
kummerd¢jali dwar prodott bit-termini “fin-negozju” jew “kummercjant”.

Huwa b’dan il-mod li, skont I-Artikolu 3(1), l-imsemmija direttiva “tapplika ghal pratti¢i kummerc¢jali
zleali fin-negozju mal-konsumatur [...] qabel, matul jew wara tranzazzjoni kummercjali”.

L-Artikolu 2(d) tal-imsemmija direttiva jipprovdi li l-kuncett ta’ “prattici kummercjali fin-negozju
mal-konsumatur” jirreferi ghal “kwalunkwe att, ommissjoni, imgieba jew rapprezentazzjoni,
komunikazzjoni kummerc¢jali inluzi reklamar u kummercjalizzazzjoni, minn kummerc¢jant, konnessi

direttament mal-promozzjoni jew bejgh jew fornitura ta’ xi prodott lil konsumaturi”. Il-kuncett ta’
“prodott” huwa ddefinit fl-istess artikolu, taht il-paragrafu (¢) fis-sens li jirreferi ghal kwalunkwe
merkanzija jew servizz, u l-ebda settur ta’ attivita ma huwa eskluz.

L-imsemmi Artikolu 2(b) jiddefinixxi 1-kuncett ta’ “kummerc¢jant” bhala wiehed li jindika “kwalunkwe
persuna fizika jew guridika li, fi prattici kummercjali koperti minn din id-Direttiva, tagixxi ghal
skopijiet marbuta mal-kummer¢, negozju, sengha jew professjoni taghha u kull min jagixxi fisem jew
fl-interessi ta’ kummerc¢jant”.

Fid-dawl ta’ dak li ntqal hawn fuq, ghandu jitqies li, ghall-applikazzjoni tad-Direttiva dwar prattiki
kummer¢jali zleali, iz-zewg termini “fin-negozju” u “kummercjant” ghandhom tifsira u portata guridika
identici. Ghall-bgija, huwa dan it-terminu msemmi l-ahhar li jintuza l-iktar ta’ spiss fid-dispozizzjonijiet
ta’ din id-direttiva.

Fdan ir-rigward, mill-kliem tal-Artikolu 2(b) dwar prattiki kummer¢jali zleali jirrizulta, mal-ewwel
daqqga t'ghajn, li l-legizlatur tal-Unjoni ta sens partikolarment wiesa’ lill-kuncett ta’ “kummercjant”, li
jirreferi ghal “kwalunkwe persuna fizika jew guridika” ladarba tezercita attivita bi qligh u ma jeskludix
mill-kamp ta’” applikazzjoni tieghu la l-entitajiet li jsegwu missjoni ta’ interess generali u lanqas dawk li
huma rregolati mid-dritt pubbliku.

Minbarra dan, fid-dawl tal-kliem innifsu tad-definizzjonijiet imsemmija fl-Artikolu 2(a) u (b)
tal-imsemmija direttiva, is-sens u l-portata tal-kuncett ta’ “kummerc¢jant” kif tirreferi ghalih din
tal-ahhar ghandhom jigu stabbiliti b’rabta mal-kuncett, korrelattiv izda inkompatibbli, ta’
“konsumatur”, li jindika l-individwi li ma humiex involuti fattivatijiet kummercjali jew professjonali
(ara, b’mod analogu, is-sentenza tad-19 ta’ Jannar 1993, Shearson Lehman Hutton, C-89/91, Gabra
p. [-139, punt 22).

Kif jirrizulta b’'mod partikolari mill-Artikolu 1 u mill-premessa 23 taghha, id-Direttiva dwar prattiki
kummer¢jali zleali hija intiza sabiex tizgura livell komuni gholi ta’ protezzjoni tal-konsumaturi billi
twettaq armonizzazzjoni kompleta tar-regoli rigward il-prattiki kummerd¢jali zleali, inkluz ir-reklamar
zleali tal-kummercjanti fil-konfront tal-konsumaturi, li jippregudikaw l-interessi ekonomici ta’ dawn
tal-ahhar (ara, fdan is-sens, is-sentenza tad-9 ta’ Novembru 2010, Mediaprint Zeitungs- und
Zeitschriftenverlag, C-540/08, Gabra p. 1-10909, punt 27).

Dan l-ghan segwit mid-Direttiva dwar prattiki kummerdcjali zleali, li jikkkonsisti fil-protezzjoni shiha
tal-konsumaturi kontra l-prattiki ta’ din in-natura, huwa bbazat fuq il-fatt li, fil-konfront ta’
kummer¢jant, il-konsumatur jinsab fpozizzjoni ta’ inferjorita, ghaliex ghandu jitqies bhala
ekonomikament iktar dghajjef u legalment b’inqas esperjenza mill-parti kontraenti tieghu (ara, b’'mod
analogu, is-sentenza Shearson Lehman Hutton, i¢¢itata iktar il fuq, punt 18).

Minbarra dan il-Qorti tal-Gustizzja ddecidiet li, ghall-finijiet tal-interpretazzjoni tal-imsemmija
direttiva, il-kuncett ta’ konsumatur huwa ta’ importanza primordjali u li d-dispozizzjonijiet taghha
huma mahsuba essenzjalment fid-dawl tal-konsumatur inkwantu destinatarju u vittma ta’ prattiki
kummercjali zleali (ara, fdan is-sens, is-sentenzi tat-12 ta’ Mejju 2011, Ving Sverige, C-122/10, Gabra
p. 1-3903, punti 22 u 23, kif ukoll tad-19 ta’ Settembru 2013, CHS Tour Services, C-435/11, punt 43).

F’sitwazzjoni bhal dik inkwistjoni fil-kawza principli, l-affiljati ta’ BKK, li b’'mod car ghandhom jitqiesu
bhala konsumaturi fis-sens tad-Direttiva dwar prattiki kummercjali zleali ghandhom mnejn jigu
mqarrqa permezz ta’ informazzjoni qarrieqa li hija mxandra minn dan l-organu billi tipprekludihom
milli jaghmlu ghazla informata (ara l-premessa 14 ta’ din id-direttiva) u billi twassalhom jiehdu
de¢izjoni li ma kinux jiehdu fl-assenza ta’ tali informazzjoni, kif jipprovdi I-Artikolu 6(1) tal-istess
direttiva. F'dan il-kuntest, in-natura pubblika jew privata tal-organu inkwistjoni l-istess bhall-missjoni
specifika segwita minn dan tal-ahhar ma humiex rilevanti.

Fid-dawl ta’ dak li ntqal hawn fuq, ghandu jinghad li organu bhalma huwa BKK ghandu l-kwalita ta’
“kummercjant” fis-sens tal-imsemmija direttiva.

L-interpretazzjoni moghtija hawn fuq hija, fil-fatt, l-unika tali li taghti effett shih lid-Direttiva dwar
prattiki kummerc¢jali zleali, billi tiggarantixxi li, b'mod konformi mar-rekwizit ta’ livell gholi ta’
protezzjoni tal-konsumaturi, il-prattiki kummercjali zleali jigu miggielda b'mod effikaci.

Interpretazzjoni bhal din tagbel ukoll mal-portata wiesgha hafna li diga nghatat lill-imsemmija direttiva
fdak li jirrigwarda l-kamp ta’ applikazzjoni ratione materiae taghha (ara, fdan is-sens, is-sentenza
Mediaprint Zeitungs- und Zeitschriftenverlag, i¢citata iktar ’il fuq, punt 21).

Fid-dawl ta’ dak kollu li ntqal hawn fuq, ir-risposta ghad-domanda maghmula ghandha tkun li
d-Direttiva dwar prattiki kummecjali zleali ghandha tigi interpretata fis-sens li organu rregolat
mid-dritt pubbliku inkarigat b’missjoni ta’ interess generali, bhall-gestjoni ta’ sistema legali ta’
assigurazzjoni ghall-mard, jaqa’ taht il-kamp ta’ applikazzjoni ratione personae taghha.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqgajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

Ghal dawn il-motivi, II-Qorti tal-Gustizzja (L-Ewwel Awla) taqta’ u tiddeciedi:

Id-Direttiva 2005/29/KE tal-Parlament Ewropew u tal-Kunsill, tal-11 ta’ Mejju 2005, dwar
prattici kummercjali zleali fin-negozju mal-konsumatur fis-suq intern li temenda d-Direttiva
tal-Kunsill 84/450/KEE, id-Direttivi 97/7/KE, 98/27/KE u 2002/65/KE tal-Parlament Ewropew u
tal-Kunsill, u r-Regolament (KE) Nru 2006/2004 tal-Parlament Ewropew u tal-Kunsill (“Direttiva
dwar prattiki kummerg¢jali zleali”), ghandha tigi interpretata fis-sens li organu rregolat mid-dritt
pubbliku inkarigat b’missjoni ta’ interess generali, bhall-gestjoni ta’ sistema legali ta’
assigurazzjoni ghall-mard, jaqa’ taht il-kamp ta’ applikazzjoni ratione personae taghha.

Firem

